
[᭕᭔ 54B]

᭕᭔

ᬲᬸᬳᬧᬶᬲᬮᬶᬂᬲᭂᬧᭂᬕ᭄ᬲᬮᬶᬂᬢᬸᬲᬸᬓ᭄᭞ᬢ᭄ᬯᬭᬳᬤᬦᬾᬓᬲᭀᬭᬦ᭄᭞ᬲᬸᬭᬓᬾᬫᬯᬦ᭄ᬢᬶᬯᬦ᭄ᬢᬶ᭟ᬦᬾᬚᬦᬶᬳᬶᬦ᭄ᬤ᭄ᬭᬩᬸᬫᬬ᭞ᬧᬲᬶᬬᬢᬾᬫᬫᬸᬲᬸᬄᬳᬶᬦ᭄ᬤ᭄ᬭᬲ᭄ᬬᬄᬧ᭄ᬭᬶ᭞ᬲᬮᬶᬂᬧᬦᬄ

ᬧᬥᬢᭂᬕᬸᬄ᭞ᬫᬓᬤᬶᬩᬸᬚᬗ᭄ᬕᬤᬾᬯᬵ᭞ᬫᬕᬸᬮᬸᬗᬦ᭄ᬩᬸᬚᬗ᭄ᬕᬤᬾᬯᬵᬓᬋᬩᬸᬢ᭄᭞ᬩᬳᬦ᭄ᬕ᭄ᬭᬸᬥᬦᬾᬦᬾᬧᬢ᭄ᬧᬢ᭄᭞ᬧᬥᬢ᭄ᬯᬭᬵᬩᬶᬱᬵᬩᬶᬳᬶᬤ᭄᭟ᬓᬩᭂᬮᬢ᭄ᬩᬳᬦ᭄ᬲᬜ᭄ᬚ᭞ᬧᬲᬶᬬ

ᬢᬾᬫᬚᬗ᭄ᬕᭂᬮᬦ᭄ᬧᬥᬗᬸᬗ᭄ᬲᬶ᭞ᬓᬧᬲᬗ᭄ᬕ᭄ᬭᬳᬦ᭄ᬫᬗ᭄ᬮᬯᬸᬢ᭄᭞ᬲᬭᬯᬸᬳᬾᬤᬶᬧᬲᬗ᭄ᬕ᭄ᬭᬳᬦ᭄᭞ᬫᬩ᭄ᬭᬶᬬᬕᬦ᭄ᬲᬶᬓᬮᬶᬄᬕᬶᬭᬂᬭᬶᬂᬓᬬᬸᬦ᭄᭞ᬭᬚᬳᬶᬦ᭄ᬤ᭄ᬭᬩᬸᬫᬬ᭞ᬲᬋᬂᬚᭀᬳᬦ᭄ᬲ᭄ᬬᬄᬧ᭄ᬭᬶ᭟᭟᭜᭟

ᬧᬸᬄᬓᬦ᭄ᬬ᭟᭜᭟ᬫᬳᬋᬱᬶᬳᬦ᭄ᬢᬓᬸᬰ᭞ᬫᬗ᭄ᬓᬶᬦ᭄ᬳᬶᬤᬲᬫ᭄ᬧᬸᬦ᭄ᬳᬸᬦᬶᬂ᭞ᬳᬶᬦ᭄ᬤ᭄ᬭᬩᬸᬫᬬᬫᬬᬸᬥ᭞ᬫᬫᬸᬲᬸᬄᬳᬶᬦ᭄ᬤ᭄ᬭᬲ᭄ᬬᬄᬧ᭄ᬭᬶ᭞ᬢᬸᬫᬸᬮᬶᬕᭂᬮᬶᬲ᭄ᬫᬫᬃᬕ᭄ᬕᬶ᭞ᬳᬚᬳᬦ᭄ᬲᬕᬾᬢᬦ᭄ᬭᬯᬸᬄ

[᭕᭕ 55A]

᭕᭕

᭞ᬫᬳᬋᬱᬶᬳᬦ᭄ᬢᬓᬸᬰ᭞ᬓᬧᬲᬗ᭄ᬕ᭄ᬭᬳᬦ᭄ᬫᬗ᭄ᬭᬭᬶᬲ᭄᭞ᬭᬚᬳᬶᬦ᭄ᬤ᭄ᬭᬩᬸᬫᬬᬗᬸᬦ᭄ᬢᬸᬓ᭄ᬫᬜᬸᬫ᭄ᬩᬄ᭟ᬫᬓᬤᬶᬜᬭᬚᬚᭀᬳᬦ᭄᭞ᬲᬫ᭄ᬧᬸᬦ᭄ᬫᬮᬶᬗ᭄ᬕᬶᬄᬦᬗ᭄ᬓᬶᬮᬶᬦ᭄᭞ᬫᬳᬋᬱᬶ

ᬳᬦ᭄ᬢᬓᬸᬰ᭞ᬦᬓᬾᬦᬂᬲᬧᬭᬶᬳᬶᬦ᭄ᬤᬶᬓ᭄᭞ᬲᬫ᭄ᬧᬸᬦ᭄ᬓᬧᬶᬤᬃᬢ᭄ᬢᬲᬫᬶ᭞ᬭᬭᬶᬲ᭄ᬓᬧᬶᬋᬗᬦ᭄ᬢᬗ᭄ᬮᬸᬲ᭄᭞ᬫᬸᬜᬶᬕᭂᬦ᭄ᬢᬗᬫ᭄ᬩᬭ᭞ᬳᭂᬦ᭄ᬢᭀᬲᬸᬩᬫᬓᬘᬶᬭᬶ᭞ᬧᬘᬂᬭᬯᬸᬄ᭞ᬫᬳᬋᬱᬶᬓᬱ᭄ᬡ

ᬘᬶᬦ᭄ᬤ᭄ᬭ᭟ᬲᬫ᭄ᬧᬸᬦ᭄ᬭᬯᬸᬄᬭᬶᬂᬧᬲᬗ᭄ᬕ᭄ᬭᬳᬦ᭄᭞ᬫᬩ᭄ᬭᬶᬬᬸᬓ᭄ᬢᬸᬫᭂᬤᬸᬦ᭄ᬲᬫᬶ᭞ᬫᬳᬋᬱᬶᬓᬱ᭄ᬡᬘᬶᬦ᭄ᬤ᭄ᬭ᭞ᬲᬫ᭄ᬧᬸᬦ᭄ᬫᬸᬗ᭄ᬕᬳᬦ᭄ᬫᬮᬶᬗ᭄ᬕᬶᬄ᭞ᬢᭂᬮᬲ᭄ᬓᬧᬶᬤᬃᬢ᭄ᬢᬲᬫᬶ᭞ᬲᬓᬡ᭄ᬥᬓᬡ᭄ᬥᬦᬾᬓᬢᬸᬃ᭞ᬮᬯᬸᬢ᭄ᬩ᭄ᬯᬶᬦ᭄ᬘ

ᬭᬶᬢᬬᬂ᭞ᬰ᭄ᬭᬶᬫᬳᬵᬭᬚᬰᬓ᭄ᬢᬶ᭞ᬦᬾᬓᬯᬸᬯᬸᬲ᭄᭞ᬤᬶᬕᬸᬦᬸᬗᬾᬳᬶᬦ᭄ᬤ᭄ᬭᬦᬵᬕ᭟ᬤᬾᬦᬶᬂᬳᬶᬤᬲᬫ᭄ᬧᬸᬦ᭄ᬯᬶᬓᬦ᭄᭞ᬳᬤᬲᬶᬬᬢ᭄ᬭᬫᭂᬲ᭄ᬕᬢᬶ᭞ᬭᬾᬄᬭᬚᬳᬶᬦ᭄ᬤ᭄ᬭᬩᬸᬫᬬ᭞ᬫᬫᬸᬲᬸᬄᬳᬶᬦ᭄ᬤ᭄ᬭᬲ᭄ᬬᬄᬧ᭄ᬭᬶ᭞

